
აბსტრაქტი 

ბოლო ათწლეულების მანძილზე, მსოფლიომ მნიშვნელოვანი ეკონომიკური ზრდა განიცადა. 

გლობალური მთლიანი შიდა პროდუქტი (მშპ) 1960 წელს 1.38 ტრილიონი აშშ დოლარიდან 2022 

წელს 101 ტრილიონ აშშ დოლარამდე გაიზარდა, რაც დაახლოებით 74-ჯერ მეტია. თუმცა, ამ დიდ-

მა ეკონომიკურმა ზრდამ გამოიწვია გარემოს  მასშტაბური დაბინძურება. 2020 წელს CO2-ის გლობა-

ლურმა ემისიამ მიაღწია 34 მილიარდ ტონას, რაც 17-ჯერ მეტია 1900 წლის იმავე მაჩვენებელზე. 

მსოფლიოში ნახშირორჟანგის(CO2) გამოყოფა  ისეთი ტემპით იზრდება, რომ ჩარევის გარეშე რამ-

დენიმე გრადუსით გაზრდის დედამიწის ტემპერატურას; ეს კი შეაფერხებს ეკონომიკის განვითარე-

ბას და გაზრდის დანახარჯებს. მრავალი სახელმწიფო ამ პრობლემის მოგვარებისას ცდილობს ტრა-

დიციული წიაღისეული ენერგიების განახლებადი ალტერნატივებით ჩანაცვლებას. განსაკუთრე-

ბით საყურადღებოა, მსოფლიოს ბოლოდროინდელი დაინტერესება მწვანე წყალბადით. ამჟამინდე-

ლი დაინტერესება განპირობებულია წყალბადის მეშვეობით ენერგიის დიდი ხნის განმავლობაში 

ეფექტიანი შენახვის შესაძლებლობით.  ეს ფაქტი დამატებით მნიშვნელობას სძენს ისეთ განახლე-

ბად ენერგიის წყაროებს, როგორიცაა: ქარის, მზის და ჰიდრო(რეზერვუარის გარეშე) ენერგიები; 

რომელთა ერთ-ერთი მთავარი უარყოფითი მხარე „სეზონურობა“ და გამომუშავების საჭიროებისა-

მებრ უუნარობაა. 

საკვანძო სიტყვები: ეკონომიკური ზრდა, განახლებადი ენერგიები, გლობალური დათბობა, 

მწვანე წყალბადი 

JEL:  Q42 

DOI:  https://doi.org/10.52244/c.2023.11.16  

შესავალი 

ბოლო რამდენიმე ათწლეულის მან-

ძილზე, მსოფლიოს ეკონომიკა მნიშვნე-

ლოვნად გაიზარდა, რაც დაკავშირებულია 

ინდუსტრიალიზაციისა და ტექნოლოგიურ 

წინსვლასთან. უფრო კონკრეტულად, 

გლობალური მთლიანი შიდა პროდუქტი 

(მშპ) 1960 წელს 1.38 ტრილიონი აშშ დო-

ლარიდან 2022 წელს 101 ტრილიონ აშშ 

დოლარამდე გაიზარდა, რაც დაახლოებით 

74-ჯერ მეტია (World Bank…, 2023). თუმცა, 

ამ დიდმა ეკონომიკურმა ზრდამ გამოიწვია 

გარემოს  მაშტაბური დაბინძურება, რაც 

გლობალურ პრობლემად იქცა. გარემოს 

დაბინძურების სხვადასხვა ტიპებს შორის, 

ნახშირორჟანგის (CO2) ემისია შეადგენს 

მთლიანი სათბურის აირების (GHGs) 74%-

ს, რაც, დიდ წილად უწყობს, ხელს კლიმა-

ტის ცვლილებას და გლობალურ დათბობას 

(Alkhathlan and Javid, 2013). კვლავწარმოე-

ბის პროცესში ენერგორესურსების მასიური 

საჭიროების გამო, ქვანახშირის და სხვა წია-

ღისეული საწვავის გამოყენება თანდათან 

გაიზარდა, რამაც გამოიწვია გლობალური 

ნახშირორჟანგის ემისიის ზრდა. 2020 წელს 

CO2-ის გლობალურმა ემისიამ მიაღწია 34 

მილიარდ ტონას, რაც 17-ჯერ მეტია 1900 

წლის იმავე მაჩვენებელზე (Ritchie et al., 

2020).  

გლობალური დათბობა და გარემოს 

დეგრადაცია უარყოფითად ისახება ადამი-

ანის ჯანმრთელობასა და კეთილდღეობა-

ზე. ენერგეტიკის საერთაშორისო სააგენ-

ტოს (IEA…, 2016) ცნობით, ჰაერის დაბინ-

ძურების გამო ყოველდღიურად დაახლოე-

ბით 18000 ადამიანი იღუპება. გარდა ამისა, 

ჯანდაცვის მსოფლიო ორგანიზაციამ 

(WHO…, 2016) განაცხადა, რომ ყოველ-

წლიურად გარემოს დეგრადაცია (განსა-

კუთრებით, ჰაერის დაბინძურება) იწვევს 

ბევრად მეტ სიკვდილიანობას ვიდრე გა-

ნუკურნებელი დაავადებები.  

მსოფლიოში ნახშირორჟანგის(CO2) გა-

მოყოფა  ისეთი ტემპით იზრდება, რომ ჩა-

რევის გარეშე რამდენიმე გრადუსით გაზ-

რდის დედამიწის ტემპერატურას (IEA…, 

2019). გლობალური დათბობა კი შეაფერ-

ხებს ეკონომიკის განვითარებას და გაზ-

რდის დანახარჯებს. პრობლემასთან საბ-

რძოლველად აუცილებელია  მავნე გამონა-

ბოლქვის შემცირება, რაც რთული პროცე-

სია. ემისიების შემცირების სირთულე, 

დიდ წილად, განპირობებულია წიაღისე-

ულ საწვავზე გლობალური დამოკიდებუ-

ლებით, იქნება ეს ელექტროენერგიის სექ-

ტორი, შენობებისა და გათბობის,  თუ 

ტრანსპორტირებისა და მრეწველობის სექ-

ტორები.  

ამ პრობლემასთან საბრძოლველად, 

ბევრი სახელმწიფო ცდილობს მწვანე ენერ-

გიის ტექნოლოგიების დანერგვას. განსა-

კუთრებით საყურადღებოა, მსოფლიოს ბო-

ლოდროინდელი დაინტერესება მწვანე 

წყალბადით. წყალბადი ყველაზე ფართოდ 

გავრცელებული ელემენტია პლანეტაზე და 

მისი განსაკუთრებული ენერგიის შესახე-

ბაც დიდი ხანია იცის მსოფლიომ. თუმცა 

წყალბადით ეს ბოლოდროინდელი დაინ-

ტერესება განპირობებულია არა როგორც 

ენერგიის პირვანდელი წყარო; არამედ 

წყალბადი — როგორც ენერგიის ტრან-

სპორტირების და დიდი ხნის განმავლობა-

ში  მისი ეფექტიანი შენახვის  საშუალება. 

ამ ფაქტის გათვალისწინებით, დამატებით 

მნიშვნელობას იძენს ისეთი განახლებადი 

ენერგიის წყაროები როგორიცაა: ქარის, 

მზის და წყლის (რეზერვუარის გარეშე) 

ენერგიები, რომელთა ერთ-ერთი მთავარი 

უარყოფითი მხარე „სეზონურობა“ და გამო-

მუშავების საჭიროებისამებრ უუნარობაა.  

წინამდებარე მოხსენება მიმოიხილავს 

მსოფლიოში ბოლოდროინდელ ტენდეცი-

ებს ჰიდრო, ქარის, მზის ენერგიებში და  მა-

თი ერთ-ერთი ძირითადი ნაკლოვანების 

აღმოფხვრის გზას მწვანე წყალბადის მეშ-

ვეობით. აქვე წარმოდგენილია საქართვე-

ლოს მიმდინარე მდგომარეობა და პოტენ-

ციალი განახლებადი ენერგიის ათვისების 

კუთხით.  

  

მწვანე ენერგეტიკა და წყალბადი 

ტერმინი მწვანე ენერგეტიკა და განახ-

ლებადი ენერგიის წყაროები ხშირად იხმა-

რებო როგორც სინონიმები, თუმცა არსე-

ბობს გარკვეული განსხვავებებიც. მაგალი-

თად, „მწვანედ“ ითვლება ქარისა და მზის 

ენერგიები. თავისი ბუნებით ეს ენერგიები 

განახლებადიც არის. თუმცა ყველა განახ-

ლებადი ენერგია მწვანე არ არის. მაგალი-

თად: წყალბადის ენერგია, რომელიც მიი-

ღება წიაღისეული საწვავის გამოყენებით 

(„ნაცრისფერი წყალბადი“); ასევე მძლავრ 

ჰიდროელექტროსადგურებს, უზარმაზარი 

წყალსაცავებით, სრულყოფილად „მწვანე“ 

ენერგიის წყაროს ვერ დავარქმევთ, ვინაი-

დან ამ კაშხლების ეფექტი ადგილობრივ 

ეკოსისტემაზე შესაძლოა უარყოფითად 

მოქმედებს (Ji and Zhang, 2019) თუმცა საშუ-

ალო და მცირე ზომის ჰიდროელექტრო-

სადგურები მიჩნეულია როგორც განახლე-

ბად — ისე მწვანე ენერგიად. 

ჰიდრო, ქარის, მზის და მწვანე წყალბა-

დის ენერგეტიკული რესურსები, ტრადი-

ციული წიაღისეული ენერგოწყაროებისგან 

(ნავთობი, გაზი, ქვანახშირი) განსხვავებთ, 

მოხმარებისას არ აზიანებენ გარემოს ნახში-

რორჟანგის გამოყოფით. ასევე მწვანე ენერ-

გიის წყაროები, როგორც წესი, ბუნებრივად 

ივსება, განსხვავებით წიაღისეული საწვა-

ვის წყაროებისგან, რომელთა კვლავ წარ-

მოქმნას შესაძლოა მილიონობით წელი 

დასჭირდეს. აგრეთვე ენერგიის მწვანე წყა-

როების მოპოვება უმეტესად არ საჭიროებს 

გარემოზე მავნე ზემოქმედებას. დამატე-

ბით, აღნიშნული სექტორი ქმნის სამუშაო 

ადგილებს, განვითარებად ქვეყნებში აფარ-

თოებს ენერგეტიკულ ხელმისაწვდომობას  

და ამცირებს ენერგიის ღირებულებას. ამ 

ფაქტორების გათვალისწინებით, საგ-

რძნობლად გაიზარდა განახლებადი ენერ-

გეტიკის წილი ბოლო წლებში. წყლის, ქა-

რისა და მზის დახმარებით ელექტროენერ-

გიის გამომუშავების რაოდენობა დღითი-

დღე ამყარებს ახალი რეკორდებს (BP…, 

2022). 

 

ჰიდროენერგეტიკა 

ამ ტიპის მწვანე ენერგია იყენებს წყლის 

ნაკადს მდინარეებსა და კაშხლებში ელექ-

ტროენერგიის წარმოებისთვის. ჰიდროე-

ნერგეტიკა ითვლება ენერგიის მთავარ წყა-

როდ მწვანე ენერგეტიკაში. ბევრი ჰიდროე-

ნერგეტიკული კაშხალი გამოიყენება ელექ-

ტროენერგიის გამომუშავების გარდა სხვა 

მიზნებისთვისაც. მაგალითად, სხვადასხვა 

გეოგრაფიული არეალის სუფთა წყლით 

მომარაგება; გამოიყენება დასვენებისა და 

სატრანსპორტო მომსახურებისთვის. განახ-

ლებადი ელექტროენერგიის დაახლოებით 

60% გამომუშავდება ჰიდროენერგეტიკის 

მეშვეობით (BP…, 2022).  

დიაგრამა 1. ჰიდროენერგიის წლიური წარმოების რუკა. 2022 წელი. გაზომილი ტერავატ საათებში 

(TWh) წყარო: International Renewable Energy Agency (IRENA) 

 

ჰიდროენერგეტიკა უზრუნველყოფს 

დაბალი თვითღირებულებით ელექტროე-

ნერგიის გამომუშავებას დიდი ხნის განმავ-

ლობაში, თუმცა საწყის ეტაპზე ხასიათდე-

ბა მაღალი სამშენებლო ხარჯებით. რო-

გორც განახლებადი ენერგიის წყარო, ჰიდ-

როენერგეტიკა ერთ-ერთი ყველაზე განვი-

თარებულია კომერციული თვალსაზრი-

სით. ენერგიის ეს წყარო  უფრო სტაბილუ-

რია, ვიდრე მზის ან ქარის ენერგია.  ნავარა-

უდებია, რომ ჰიდროენერგეტიკა, დარჩება 

ყველაზე უმსხვილეს მწვანე ენერგიის წყა-

როდ მომდევნო ათწლეულის განმავლობა- ში. (დიაგრამა 1 და 2) 

დიაგრამა 2. ჰიდროენერგიის წლიური წარმოება. გაზომილი ტერავატ საათებში (TWh) წყარო: BP 

Statistical Review of World Energy  

 

ქარის ენერგია 

ქარის ენერგია იყენებს ჰაერის ნაკადის 

ძალას ტურბინების დასატრიალებლად. 

მიღებული მექანიკური ენერგია კი შემ-

დგომ გარდაიქმნება ელექტროენერგიად. 

ქარის ენერგიის წარმოებაში ლიდერი სა-

ხელმწიფოებია, აშშ და ჩინეთი.  2001 წლი-

დან 2022 წლამდე ქარის კუმულაციური 

სიმძლავრე მთელ მსოფლიოში გაიზარდა 

906,000 მეგავატამდე, რაც 37-ჯერ მეტია 

2001 წელთან შედარებით (დიაგრამა 3) 

(IRENA…, 2023). მიუხედავად იმისა, რომ 

ქარის ტურბინები ძირითადად განთავსე-

ბულია ხმელეთზე, ბოლო პერიოდში ტექ-

ნოლოგიის დახვეწამ შესაძლებელი გახადა 

ტურბინების წყალზე განთავსება. ამ მხრივ 

ჩინეთი ლიდერობს, მას მოსდევს გაერთია-

ნებული სამეფო და გერმანია (GWEC…, 

2022).

  

 

 

 

 

 

 

 

 

 

 
 

 

დიაგრამა 3.  დამონტაჟებული ქარის ენერგიის ჯამური სიმძლავრე მსოფლიოში. გაზომილი გიგავა-

ტებში (GW) 

წყარო: International Renewable Energy Agency (IRENA) 

მზის ენერგია  

განახლებადი ენერგიის ეს სახეობა 

იწარმოება ფოტოელექტრული უჯრედე-

ბის გამოყენებით, რომლებიც მზის შუქს 

გარდაქმნის ელექტროენერგიად. ბოლო 

წლებში მზიდან მიღებული ენერგიის ღი-

რებულება თანდათანობით ეცემა, რამაც 

გაზარდა მზის პანელებით გამომუშავებუ-

ლი ელექტორენერგიის რაოდენობა. (დიაგ-

რამა 4)   

ჩინეთი არის ლიდერი მზის ენერგიის 

წარმოებაში. 2022 წელს ჩინეთის მიერ და-

მონტაჟებული იქნა 106 გიგავატი, რაც 

გლობალური ბაზრის 44% შეადგენს. ჩინე-

თი მიზნად ისახავ რომ 2025 წლისთვის გა-

მომუშავებული ელექტროენერგიის 33%-ს 

განახლებადი ენერგიის წყაროები შეად-

გენს. გარდა ამისა, ჩინეთის სახალხო რეს-

პუბლიკის პრეზიდენტმა სი ძინ პინმა გა-

ნაცხადა, რომ 2030 წლისთვის ჩინეთი გეგ-

მავს გამოიმუშაოს 1200 გიგავატზე მეტი 

მზის და ქარის ენერგიის სიმძლავრე 

(Taiyang News…, 2020). ევროკავშირმა, რო-

მელიც ამ  სიაში მეორე ადგილზეა, 2022 

წელს დაამონტაჟა 38,9 გიგავატი, რასაც 

მოჰყვება აშშ,  დაახლოებით 18,6 გიგავატი 

დამონტაჟებული ენერგიით (BP…, 2022).  

 

მწვანე წყალბადის ენერგია 

საყურადღებოა მსოფლიოს ბოლოდრო-

ინდელი დაინტერესება მწვანე წყალბა-

დით. წიაღისეული საწვავის ერთ-ერთი 

ალტერნატივა არის სწორედ „მწვანე“ წყალ-

ბადი, რომელიც შეიძლება წარმოიქმნას 

წყლის ელექტროლიზით, რაც გულისხმობს 

განახლებადი ელექტროენერგიის გამოყე-

ნებით წყლის დაშლას წყალბადად და ჟან-

გბადად (ნახშირორჟანგის გამოყოფის გარე-

შე). სხვადასხვა სექტორებში, მწვანე წყალ-

ბადის ენერგია პირდაპირ შეიძლება  გამო-

ყენებული იქნას სხვადასხვა ქიმიურ პრო-

ცესებში, სითბოს მისაღებად, სხვადასხვა  

სინთეზური საწვავის წარმოებისთვის, ან 

თუნდაც ელექტროენერგიად სათბობი 

ელემენტის (Fuel Cell) მეშვეობით. სწორედ 

„სათბობი ელემენტია“, რისი წყალბითაც 

შესაძლებელია ელექტოენერგიის მოთხოვ-

ნისამებრ წარმოება და შესაბამისად ენერ-

გიის შენახვა. შენახვის შესაძლებლობა კი 

მას ხდის  ერთადერთ მწვანე ტექნოლოგი-

ად, რომელსაც შეუძლია ენერგიის შენახვა 

სეზონების განმავლობაში. 

დიაგრამა 4. დამონტაჟებული მზის ენერგიის სიმძლავრე. გაზომილი გიგავატებში (GW). 

წყარო: International Renewable Energy Agency (IRENA) 

მრავალი მეცნიერი და ეკონომისტი ვა-

რაუდობს, რომ წყალბადი იქნება მთავარი 

გამოსავალი კლიმატის ცვლილების წინა-

აღმდეგ ბრძოლაში (Tarkowski, 2019). მათი 

არგუმენტებით წყალბადი იქნება ენერგიის 

პირველადი ტექნოლოგია, სამრეწველო 

თუ საყოფაცხოვრებო მოხმარების წყარო, 

ასევე სატრანსპორტო საწვავის წამყვანი სა-

ხე, განსაკუთრებით, სატვირთო მანქანე-

ბისთვის და თვითმფრინავებისთვის. თუმ-

ცა ამ მოსაზრებას  ასევე ყავს მოწინააღმდე-

გეებიც; რომლებიც ამტკიცებენ, რომ წყალ-

ბადს არ ექნება პრაქტიკული გამოყენება 

წარმოების მაღალი ხარჯებისა და მისი 

ელექტორენერგიად გარდაქმნისას დიდი 

დანაკარგების გამო (Bossel, 2006). ეს მეცნი-

ერები ამბობენ, რომ ინოვაციური ძალის-

ხმევა უნდა იყოს ფოკუსირებული უშუა-

ლოდ განახლებად ენერგიებზე და ბატარე-

ის ტექნოლოგიებზე (Shinnar, 2003). 

პრაქტიკული გამოსავალი  კი მდგომა-

რეობს ამ ორ უკიდურეს პოზიციას შორის 

(Tarkowski, 2019). წყალბადის წარმოებისა 

და გარდაქმნის თანდაყოლილი არაეფექ-

ტიანობა მიუთითებს იმაზე, რომ ყველაფე-

რი, რის ელექტროფიკაციაც შეიძლება გა-

ნახლებადი ენერგიის გამოყენებით, უნდა 

მომარაგდეს ელექტორენერგიით. თუმცა, 

არსებობს უამრავი სფერო, სადაც განახლე-

ბადი ენერგია შუამავლის გარეშე — პირ-

დაპირ ვერ იქნება გამოყენებული, სწორედ 

წყალბადს აქვს პოტენციალი შეასრულოს 

შუამავლის ეს ფუნქცია, ვინაიდან ის ენერ-

გიის უფრო მოქნილი სახეა და უფრო მრა-

ვალმხრივია მისი ამა თუ იმ ფორმით გამო-

ყენების შესაძლებლობა. სხვაგვარად რომ 

ვთქვათ, საუბარია ჰიდრო, მზის და ქარის 

ენერგიებზე, როგორც ენერგიის პირვან-

დელ წყაროებზე, ხოლო წყალბადზე, რო-

გორც ენერგიის შემნახველ ტექნოლოგია-

ზე. მოგეხსენებათ, მზის, ქარის და მწვანე 

ჰიდრო (წყალსაცავის გარეშე) ენერგიები 

გამომუშავების „სეზონურობით“ ხასიათ-

დებიან, რაც დიდი გამოწვევაა ენერგორე-

სურსებზე მზარდი მოთხოვნის პირობებში. 

თუმცა თანამედროვე კვლევებმა შესაძლე-

ბელი გახადა ამ პრობლემის მოგვარება 

მწვანე წყალბადის საშუალებით. არაპიკუ-

რი მოთხოვნის დროს, მზის, ქარის და ჰიდ-

რო ენერგიები შესაძლებელია გამოყენე-

ბულ იქნას წყლის დასაშლელად ელექ-

ტროლიზის მეშვეობით და გამოთავისუფ-

ლებული წყალბადი დიდი ხნის განმავლო-

ბაში ეფექტიანად შეინახოს (მაგალითად, 

მიწისქვეშა საცავში). შემდეგ კი პიკური მო-

თხოვნის დროს მოხდეს უკუპროცესი და 

სათბობი ელემენტის (Fuel Cell) გმოყენე-

ბით, კონტროლირებად გარემოში, წყალბა-

დისა და ჟანგბადის შერევით გამოთავი-

სუფლებული ენერგია გადავაქციოთ ელექ-

ტროენერგიად. დღეისთვის ეს პროცესი 

ენერგიის გარკვეულ დანაკარგებს გულის-

ხმობს, თუმცა მკვლევარებისა და მეცნიე-

რების ბოლოდროინდელი დაინტერესება 

დამაიმედებელ შედეგებს გვპირდება. 

საქართველო და მწვანე ენერგეტიკა 

პატარა განვითარებადი სახელწიფოე-

ბისთვის განსაკუთრებით ხელსაყრელია 

მწვანე ენერგეტიკის ხელშეწყობა და განვი-

თარება. მართალია, გლობალურ დათბობა-

ში საქართველოს როლი მიზერულია და 

ნახშირორჟანგის გამოყოფის კუთხით საბ-

ჭოთა კავშირის დაშლის დროინდელ მის 

მოცულობასაც ვერ დაბრუნებია (დიაგრამა 

5), თუმცა  მდგრადი ეკონომიკური ზრდა 

განვითარების ყველა ეტაპზე მნიშვნელო-

ვანია. განსაკუთრებით იმ პირობებში, რო-

დესაც ქვეყანა, თავისი ჰიდროელექტრო გე-

ნერაციის პოტენციალის მხოლოდ 20% იყე-

ნებს (ბიზნეს მედია საქართველო…, 2019) 

და ამ ფონზე, მისი ელექტროენერგიის იმ-

პორტი წლიდან წლამდე იზრდება. რაც შე-

ეხება ქარის და მზის ენერგიებს, საქართვე-

ლოში მხოლოდ ერთი 20.7 მეგავატიანი 

სადგური ფუნქციონირებს, რომელიც 2016 

წლის დეკემბერში ამოქმედდა; ხოლო მზის 

ენერგიის ათვისების კუთხით, ჯერაც არ 

გვაქვს სახელმწიფო მნიშვნელობის სადგუ-

რი. 

მართალია, ელექტორენერგიაში იმპორ-

ტის წილი დიდი არ არის (საერთაშორისო 

გამჭირვალობა საქართველო…, 2023). მაგ-

რამ იმავეს ვერ ვიტყვით წიაღისეულ საწ-

ვავზე, სადაც დიამეტრალურად განსხვავე-

ბული სიტუაციაა. ამასთან, ელექტორენერ-

გიის იმპორტის მცირე საჭიროება განპი-

რობებულია ადგილობრივი თბოელექ-

ტროსადგურების გამომუშავების ხარჯზე, 

რომლებიც  მუშაობენ სრულად იმპორტი-

რებულ წიაღისეულ საწვავზე. ამ ფაქტების 

გატვალისწინებით, საქართველო „ენერგო 

დამოკიდებელია“ და ღიაა ყველა იმ საფ-

რთხეების მიმართ რასაც ენერგო დამოკი-

დებულება გულისხმობს (პოლიტიკური 

თუ  ეკონომიკური არასტაბილურობა). გა-

მომდინარე აქედანაც, მწვანე ენერგეტიკის 

განვითარებას აქვს გადამწყვეტი როლი არა 

მარტო უწყვეტი ეკონომიკური ზრდის მი-

საღწევად (რომელიც პარალელურად არ 

დააზიანებს გარემოს), არამედ ქვეყნის 

ენერგოდამოუკიდებლობის საკითში. ვინა-

იდან, მწვანე ენერგეტიკა უპირველესად 

“ადგილობრივ” სუფთა და განახლებადი 

ენერგიების შესწავლა-განვითარებას გუ-

ლისხმობს.  

აღსანიშნავია, რომ დანარჩენ მსოფლი-

ოსთან ერთად, საქართველოც ჩართულია 

მწვანე ენერგეტიკის განვითარების პრო-

ცესში. 2020 წლის 21 მაისს საქართველომ 

მიიღო ახალი კანონი ენერგოეფექტურობის 

შესახებ (საქართველოს საკანონმდებლო 

მაცნე…, 2020), რაც დაეხმარება ქვეყანას 

გახდეს უფრო ენერგოეფექტური და შეიტა-

ნოს თავისი წვლილი კლიმატის ცვლილე-

ბის კუთხით. მიღებული კანონით განისაზ-

ღვრა, როგორც საჯარო, ასევე კერძო სექ-

ტორის, მრეწველობის და სხვა სექტორების 

ვალდებულებები ენერგოექფეტურობის 

ხელშეწყობის, მოხმარებისა და განვითარე-

ბის კუთხით. 

დიაგრამა 5:   CO2-ის გამოყოფა საქართველოში (მეგატონა). წყარო: 

https://edgar.jrc.ec.europa.eu/report_2022 

ასევე, 2023 წლის ივნისში ხელი მოე-

წერა შეთანხმებას რომლის თანახმადაც 

გერმანის მთავრობა საქართველოს გამოუ-

ყოფს 1.3 მილიონ ევროს რათა მოხდეს 

მწვანე წყალბადის კუთხით საქართველოს 

პოტენციალის შესწავლა და მწვანე წყალბა-

დის განვითარების ხელშეწყობა (საქართვე-

ლოს ეკონომიკისა და მდგრადი განვითა-

რების სამინსიტრო…, 2023). შეთანხმებას, 

ორი ქვეყნის მთავრობების ჩართულობის 

ფონზე, ხელი მოაწერეს საქართველოს ნავ-

თობისა და გაზის კორპორაციამ და გერმა-

ნიის რეკონსტრუქციის ბანკმა. ხელშეკრუ-

ლების თანახმად, იგეგმება არა მხოლოდ 

საქართველოში მწვანე წყალბადის პოტენ-

ციალის შეფასება, არამედ დაგეგმილია სა-

პილოტე პროექტის განხორციელებაც, რო-

მელიც ითვალისწინებს მწვანე წყალბადის 

მისაღებად შესაბამისი ინფრასტრუქტურის 

მოწყობას. ამ პროექტის დასკვნით ფაზაში 

შესაძლებელი იქნება, რამდენიმე ქალაქში 

ვიხილოთ წყალბადზე მომუშავე საზოგა-

დოებრივი ტრანსპორტი. 

 

დასკვნა 

ინდუსტრიული რევოლუციის შემდეგ 

მსოფლიომ განიცადა მაშტაბური ეკონომი-

კური ზრდა. თუმცა, ამ მნიშვნელოვანმა 

ეკონომიკურმა ზრდამ გამოიწვია გარემოს 

დაბინძურების ასევე მაშტაბური ზრდა, 

რაც გლობალურ პრობლემად იქცა. გარე-

მოს დაბინძურება საფრთხეს უქმნის მომა-

ვალ თაობებს ისეთი ეკოლოგიური პრობ-

ლემების გამოწვევით, როგორიცაა გლობა-

ლური დათბობა, საკვების დაბინძურება, 

ტყის განადგურება და სხვ. გარდა ამისა, 

გარემოს დაბინძურებას მოაქვს საზოგადო-

ებისთვის მნიშვნელოვანი ეკონომიკური 

პრობლემები, როგორიცაა ჯანდაცვის დამა-

ტებითი ხარჯები და შრომის პროდუქტიუ-

ლობის დანაკარგები; ყოველივე ეს, შესაბა-

მისი ჩარევის გარეშე, საფრთხეს შეუქმნის 

სამომავლო ეკონომიკურ ზრდას და განვი-

თარებას.   

გამომდინარე აქედან, წიაღისეული 

ენერგიის (ქვანახშირი, ნავთობი, გაზი) ჩა-

ნაცვლება სუფთა, მწვანე, უსაფრთხო და 

ეფექტიანი ენერგომომარაგების სისტემე-

ბით მთელ მსოფლიოში მდგრადი განვითა-

რების მთავარ  მიზნად იქცა. უფრო კონ-

კრეტულად, ბოლოდროინდელ კვლევებში 

განახლებადი ენერგიები მწვანე წყალბადის 

ენერგიის გათვალისწინებით, მიჩნეულია 

მთავარ გასაღებად, როგორც ნახშირორჟან-

გის ემისიის პიკის, ისე ნახშირორჟანგის ნე-

იტრალიტეტის მისაღწევად. საუბარია 

წყალბადის ენერგიაზე როგორც ენერგიის 

შენახვის შესაძლებლობაზე, რომელიც თა-

ვიდან აგვარიდებს  მზის, ქარის და მცირე/-

საშუალო ჰიდროსადგურების „სეზონურ“ 

ცვალებადობას.  

აღსანიშნავია, რომ საქართველომ მწვა-

ნე ენერგეტიკის ხელშეწყობის გზაზე, 2020 

წელს მიიღო კანონი ენერგოეფექტურობის 

შესახებ, ხოლო 2023 წლის ივნისში ხელი 

მოაწერა პროექტს, რომლის მიხედვითაც, 

გერმანიის სახელმწიფოს ხელშეწყობით, 

საქართველოში იგეგმება მწვანე წყალბადის 

მისაღებად შესაბამისი ინფრასტრუქტურის 

მოწყობა და წყალბადზე მომუშავე საზოგა-

დოებრივი ტრანსპორტის შეძენა. 

  

 

გამოყენებული ლიტერატურა 

ბიზნეს მედია საქართველო, აუთვისებელი სიმდიდრე – ჰიდროგენერაციის ნორვეგიული მაგალი-

თი საქართველოსთვის, 2019,  https://bm.ge/ka/article/autvisebeli-simdidre--hidrogeneraciis-norvegiuli-

magaliti-saqartvelostvis-/56436    (გადამოწმებულია 04.10.2023) 

საერთაშორისო გამჭირვალობა საქართველო, საქართველოს ელექტროენერგეტიკის სექტორი 2010-

საქართველოს საკანონმდებლო მაცნე, საქართველოს კანონი ენერგოეფექტურობის შესახებ, 2020, 

Abstract  
During recent decades, the world has experienced significant economic growth. Global gross domestic 

product (GDP) has grown from US$1.38 trillion in 1960 to US$101 trillion in 2022; an increase of about 74 
times. However, this great economic growth has led to massive environmental pollution. In 2020, global CO2 
emissions reached 34 billion tons, which is 17 times higher than the same figure in 1900. The emission of carbon 
dioxide (CO2) in the world is increasing at such a rate that without intervention it will increase the temperature of 
the earth by several degrees. Global warming will hinder economic development and increase costs. To combat 
this problem, many countries are trying to replace traditional fossil energies with renewable alternatives. Of 
particular note is the world's recent interest in green hydrogen. The current interest is due to the possibility of 
efficient long-term energy storage. This fact adds additional importance to such renewable energy sources as: 
wind, solar and hydro (without reservoir) energies; One of the main disadvantages of which is "seasonality" and 
inability of production according to demand. 

